
А.Даржайның чогаалдарында ие кижиниң овур-хевирин чырыткан чогаалдары.(Ооржак С.Х)
 «Херээжен кижи-чырык,
көрүштуг,арыг болур ужурлуг»

                                                                     Томос Гарди.

Делегейде улуг-улуг чогаалчыларның чогаалдарын ажар болза,иениң овур-хевирин чуруваан чогаалчы чок.

А.А.Даржай тыва литературада янзы-бүрү жанрларынга чогаалдарны хөйү-биле бижип чоруур.Оон чогаалдарында ие херээжен кижиге ынакшылын илереткен чогаалдары хөй. «Ие сөзүн ижип болбас,ада сөзүн ажырып болбас»дээни ышкаш ,иелерниң чагыг сөзүнуң өөредиин,ханы уткалыын  ол чогаалдарын дамчыштыр бистерни өөредип чоруур.Оларга: «Он рубль», «Дунеки автобус», «Ава», «Авамга чечээм» дээш оон-даа хөйнү адап болур.Автор чогаалдарында аваның ажы-төлунге кызыгаар чок ынаан,олар шын эвес чүүлду кылып-даа каар болза,оларны  ава буруудадып шыдавазын каракка көскү кылдыр бижээн
…Паспорт чанында он рубльди тудуп ал-ла,эриннеринге үстурүп чыттагылаан-Ол-ла дерзиг чыдың хевээр-дир аа,оглум!Ам шуут таныттынмас болдуң ыйнаан .Бурунгу чылдан эгелээш ,сээң чоруткан акшанга чылдың-на бир катап хөйлен садар болдум…Оларны  орун кырынга чада салгылап,оглум чедип келген чуве дег,чарашсынып,эктин-хөрээн суйбагылап олургулаар мен…Улус сени авазын уттупкан деп чугаалажып тур ыйнаан.Уткан болза акшаны чоп чорудуп тур деп але,оглум..Улуг,чай чок ажылдыг кижини бистиң багай көдээ суурувус улузу кайын билир ийик…
Үстүнде үзүндүнү  «Он рубль»деп чечен чугаадан алган.Чогаалда Мөнгун-оолдуң төрээн черинге кээп ,иезиниң канчаар чурттап олурганын хой чылдар иштинде бичии-даа сонуургавайн чорааны илереп кээр.Кажан авазы чевегге чыдырда ,орай миннип,авазының сеткилин хомудадып чораанын чугаалап олурар.Ынчалза-даа ава  оглунуң чедип келгенин-даа,ооң буруузунганын-даа дыңнап четикпээни хомуданчыг.База ол  ышкаш  «Авамга чечээм»деп сонединден дараазында одуругларны киирип болур.
Чоокта чаа кожаларым авазын кээп,
Чоруксавайн турунда-ла,хөөкүйнү
Машинага олурткаштын,Кырганнарның
Бажыңынче карак ажыт аъткарыпкан.

Бо чүнү чугаалап турарыл?Бистиң аравыста ындыг кижилер бар бе?Амыдырап-чурттаар кылдыр бисти чаяап төрээн аваларны ынчаар хилинчектеп чоруурга болур бе?Шак-ла мындыг хевирлиг бодалдарны чогаалчының  чогаалдарындан хөйу-биле тып ап болур. «Дунеки автобус»деп чечен чугаазында ырак кожуундан авазының эът-чем сөөртуп алгаш,оглун көруксээш ийик бе азы оларнын ажы-төлун,канчаар чурттап олурарын ие кижи сагыш аарып чедип кээрге,ону оглу чок-даа болза,кенниниң «ыттан»куду көруп уткуп алганы дыка хомуданчыг болду.Бир эвес тоожукчу маадыр ол иеге дузазын катпаан боза,чуу болур турган ирги?Ол база-ла гостиницага хонгаш аалынче дедир чоруй баар турган ирги бе?
А харын-даа чамдык кижилер боттарнының иезин кээргевейн,оларны өстур азырап каан үүлезин хензиг-даа бол эгидерин билбес,улуургак сеткилдиг кижилер бо өртемчейде чурттап чоруур деп чүвени көргүскен.
Бүгү күжүн авазы дээш,

Бүрүн четче үндүрзе-даа,

Чаңгыс дүне ажааганын

Чандырыпкан ындыг төл чок.

Үстүнде шүлүкте  чогаалчы бүгү кижилери иелеринге багай хамаарылгалыг эвес деп бадыткап турар.Ынчалза-даа оларның бисти дорукуруп,азырап кааны үнелиг деп чүүлдү билиндирген
А.Даржайның ава дугайында чогаалдарын хөйу-биле номчааш,бодумга  туңнелдерни үндүрдүм.Чогаалчы ие кижиниң эрес-тура соруу,оларны уйгу чыдын чогу,ажыл-ишчи херээ,биче сеткили дээш мактап ханмас сөстерни төнчу чок бижээн.

Аваңарга хинчек черле халдатпаңар,

Аңаа мөнге йөрээл ырын ырлажыңар!

